Hér er að finna leiðbeiningar sem ætlaðar eru starfsfólki Olís varðandi meðhöndlun og förgun sorps. Upplýsingarnar koma öllum þeim sem áhuga hafa á flokkun sorps að gagni. 

1. Bylgjupappi

Bylgjupappi sem fellur til, t.d pappakassar utan af vörum,skal meðhöndlaður á eftirfarandi hátt.

Stórum kassa skal haldið til haga til geymslu á minni kössum, sem brotnir hafa verið saman.

Allur annar bylgjupappi skal tekinn í sundur og brotinn þannig að hann passi í stærsta kassann.

Stóri kassinn skal settur til hliðar þar til að næsta vörusending kemur frá Klettalager og tekur þá bílstjórinn kassan til baka. Á Klettalager er hann settur í sorppressu.

Athugið að annar pappi má ekki blandast við bylgjupappa því þá fellur hann á skoðun hjá Sorpu. Hér er meðal annars átt við smákassa utan af  sælgæti og glanspappír.


2. Móttaka bylgjupappa á Sundalager

Bylgjupappi sem safnað hefur verið saman og fluttur á Klettalager frá þjónustustöðvun og útibúum skal settur í sorppressu, honum þjappað og hann settur í flokkunargáma. Starfsmenn Klettalagers láti þjónustustöðvar og útibú vita ef frágangur er ekki nógu góður, t.d ef pappi/pappír er ekki rétt flokkaður og brotinn saman.  Umbúðapappír, umslögum, glanspappír og öðrm pappír en skrifstofupappír skal henda í gám fyrir almennt sorp.

3. Skrifstofupappír

Tvennskonar ílát skulu notuð undir skrifstofupappír;

Öllum skrifstofupappír, þ.e. ljósritunar-,tölvu-og öðrum skrifstofupappír skal safnað í annað ílátið.

Hitt ílátið skal notað undir almennt sorp, þ.e. plast utan af tímaritum, möppur, umslög o.fl.

4 Dagblöð og tímarit.

Dagblöðum og tímaritum af þjónustustöðvunum og frá Olísbúð skal safnað saman og þau ýmist sett í dagblaðagáma, sem staðsettir eru á nokkrum þjónustustöðvum eða safnað í poka/kassa og þeim komið á Laugarneslager. Skal flutningsaðilinn sjá til þess að þau verði sett þar í blaðagám.
Á skrifstofu skal vera kassi fyrir blöð og tímarit og skal hann tæmdur í blaðagám í Laugarnesi.

5. Plastbrúsar undan spilliefnum

Plastbrúsar t.d. brúsar undan rúðuvökva, frostlegi, smurolíu o.fl. skulu settir í sérgám. Brúsarnir skulu tæmdir eins vel og mögulegt er fyrir förgun.

6. Annað plast

Annað plast s.s. plastfilmur og plast utan af vörum skal sett í gám fyrir almennt sorp.

7. Timbur og járn

Timbur og járni skal haldið aðskildu, því safnað saman og sent á flokkunarstöð við fyrsta tækifæri. Þar er það sett í tilætlaða flokkunargáma.

8. Rafgeymar og rafhlöður

Olís er með þjónustusamning við Hringrás sem koma reglulega á þjónustustöðvarnar og taka rafgeyma, rafhlöður og önnur spilliefni sem til falla.  

Meðhöndla skal rafgeyma á eftirfarandi hátt 

Rafgeymar skulu geymdir í sérstöku íláti er útvegað verður á allar stöðvar Olís.

Á hverri starfsstöð Olís skal vera tunna undir notaðar rafhlöður. Haft skal samband við Hringrás þegar tunnan fyllist.


9. Rúðuþurrkublöð

Notuðum rúðuþurrkum skal safna saman í pappakassa. Aðskilja skal gúmmi frá járni og kassinn með járninu sendur á Klettalager með bílstjórum. Gúmmí af rúðuþurrkum skal setja í gám fyrir almennt sorp.

10. Almennt sorp

Allt annað sorp sem fellur til fer hina venjulegu leið sem notuð hefur verið,þ.e.a.s. í gám fyrir almennt sorp.

